
హుమ్మనుచు డాయుచు శరమ్ము లరిఁబోయుచు ర

                  య మ్మెసగనేయుచు జలమ్మొదవఁగా నొ

క్కుమ్మడిఁ బరాక్రమముల మ్మెరసి రక్తములు

                  గ్రమ్ముకొని మేను లగరమ్ము దిగజారన్

రమ్మనుచుఁ జీరుచు జవ మ్మెసఁగ నుగ్రసమ

                  ర మ్మపుడు చేసిరి బలమ్ములు చెలంగన్.

ప్రౌఢకవిమల్లన రుక్మాంగదచరిత్ర




	మత్తకోకిల.	
అమ్మునీశనివాసశక్తి దదంగరాజ్యమునందు మే

ఘమ్ములెల్ల కెలంకులం గడుగ్రమ్మి సర్వజనప్రమో

దమ్ముగాఁ బ్రపతద్బృహజ్జలధార లొప్పఁగ వృష్టి చే

సె మ్మహానదులు న్మహాసరసీవసమ్ములు నిండఁగాన్.

అరణ్యపర్వము




34 లక్షణము

	క.	
అమరఁ గృతులందుఁ బ్రథమాం

తములపయిన్ నిలుచు కచటతపలకు నాదే

శము గసడదవ లగు న్ని

క్కమ యాత్మాస్మత్పదములు గాక మహేశా!

	గీ.	
కాకు సంబోధనావ్యయకర్మధార

యంబులన చేతనంబుల నగు వికల్ప

మనియె మును ముద్దరాజు రామనసులక్ష్య

ములు వినము కాకు సంబోధనలకు భర్గ.

		 ఈ పేజీలో చివరి మార్పు 26 మార్చి 2022న 21:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

